
重陽歌

作者：朱瞻基　明朝

本作品收錄於《宣宗皇帝御製詩》

右賜禮部尚書胡濙。宣德四年九月初九日。

初霜授衣，鴻雁南飛。

長河水清直見底，雲凈四山開翠微。

轉盻韶華屬重九，風落梧桐到楊柳。

家家歡聚賞佳辰，彈箏擊鼓傳芳酒。

時菊紛開五色奇，紫萸香壓珊瑚枝。

摘萸把菊各相祝，長共年年今日期。

深居九重重民事，樂民之樂同民意。

卻憶去年此日秋正高，左仗黃鉞右白旄，東廵邊陲斬逆虜，束縛醜類如猿猱。

搜剔巢穴無遁逃，倒挽銀河洗腥臊。

成武功，班師旅，六軍意氣，凱歌盈路。

重陽歌

只今戢戈櫜矢天下寧，纖塵不驚八極清，况值年豐百穀成。

西登瓊島一長眺，胸襟宇宙同高明。

世傳觴菊令人壽，太液應當釀為酒。

滿泛黃花作金酧，上奉聖母齊天萬萬年，下飲臣民共悠久。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

